
Waris miliki sifat khianat, fasik tak layak urus harta anak yatim

Sejak beberapa tahun kebelakangan, terdapat kisah masyarakat setempat
mengenai kerabat atau pengurus harta anak yatim melakukan
penyelewengan dalam mengurus harta golongan ini.

Ada kisah menyaksikan ahli kerabat tidak menyerahkan harta anak yatim
kepada pengurus dilantik atau kepada anak yatim mencapai umur dewasa,
makan harta anak yatim secara batil dan menyalah guna derma orang ramai
kepada anak yatim.

Kisah seperti ini mempamerkan sifat tamak menguasai manusia dan ia
boleh berlaku kepada sesiapa sahaja pada bila-bila masa. Jika sebelum si
bapa meninggal dunia, hubungan kekeluargaan sangat akrab, namun semua
berubah apabila si bapa meninggal dunia dan harta menjadi taruhan.

Sumber ubah suai : Berita Harian,03 Mac 2023

Waswas ketika solat, apa perlu dilakukan?

Tatkala sedang mendirikan solat, rasa waswas datang menerpa tanpa
diundang. Situasi itu kadangkala menyebabkan kita terganggu dan
tercongak-congak sendiri jumlah rakaat yang sudah ditunaikan.

Demikian antara situasi yang dihadapi oleh segelintir orang apabila
diganggu ketika menghadap Allah S.W.T. Disebabkan masalah itu, ada
yang terus memberhentikan solat, kemudian mendirikannya semula kerana
bimbang ia membatalkan ibadah dikerjakan.

Menurut Jabatan Mufti Negeri Selangor, ragu-ragu atau waswas semasa
solat tidak membatalkan sembahyang yang ditunaikan.

Seandainya kita waswas tentang bilangan rakaat, Jabatan Mufti Negeri
Selangor menyarankan agar kita memilih jumlah rakaat paling sedikit.

Sumber ubah suai : Sinar Harian, 14 Mei 2024

